
Il-Kumitat iltaqa' fil-Parlament, il-Belt Valletta, fil-5.00 p.m.






MINUTI

Il-Minuti tal-Laqgħa Nru 4 li saret fis-27 ta’ Ġunju, 2023 kienu kkonfermati.

IĊ-CHAIRPERSON (Onor. Chris Agius): Nagħtu bidu għal din il-laqgħa. Inqiegħed fuq il-Mejda tal-Kumitat:

[bookmark: _Hlk83279737]Lista ta’ Petizzjonijiet quddiem il-Kumitat fejn għadha ma bdietx id-diskussjoni jew għadhom pendenti;

Lista ta’ Petizzjonijiet quddiem il-Kumitat u d-draft replies proposti; u

Korrispondenza tal-Onor. Justin Schembri fir-rigward tal-Petizzjoni MP-3 biex tinqara verbatim fil-Kumitat.

IĊ-CHAIRPERSON: Nibdew mill-ewwel petizzjoni li għandna fuq l-aġenda, li hija Petizzjoni Nru 6, li titkellem dwar reviżjoni tal-25% tal-free childcare scheme. Il-petizzjonant qed jgħid li min ma jużax il-ħinijiet kollha li jkun ibbukkja għal uliedu, hemm persentaġġ ta’ ħlas li jrid isir. Bħala Kumitat ktibna lill-Ministeru għall-Finanzi u x-Xogħol sabiex ikollna r-rimarki tiegħu fuq din il-petizzjoni. Erġajna ktibna fit-23 ta’ Mejju bħala tfakkira, imma jidher li sal-lum għad m’għandniex risposta. Naħseb li tali talba nistgħu nagħmluha lill-Ministeru għall-Edukazzjoni wkoll għax il-qasam taċ-childcare jaqa’ wkoll taħt il-qasam edukattiv. Irridu napprezzaw li meta daħal iċ-childcare bla ħlas, dan sar sabiex dak li jkun jagħmel użu bl-aħjar mod minnu. Hawnhekk il-petizzjonant qed jitlob li meta jkun hemm raġunijiet validi meta wieħed ma jkunx għamel użu mill-ħinijiet kollha li jkun ibbukkja, ma jkunx hemm ħlas dovut. Naħseb li għandna nistennew mingħand l-awtoritajiet kompetenti sabiex dan il-Kumitat ikun jista’ jiddiskuti tali petizzjoni. 

Is-Segretarju tal-Kumitat qed jiċċara punt li għadni kif għamilt jien, li meta ktibna lill-Ministeru għall-Edukazzjoni qalilna li tali skema taqa’ taħt il-Ministeru għall-Finanzi u x-Xogħol. Għalhekk tajjeb li nerġgħu niktbu lis-Segretarju Permanenti, fejn ngħidulu li din hija t-tielet darba li qegħdin niktbulu dwar din il-petizzjoni, li ilha għaddejja mit-3 ta’ Settembru. 

Hawn xi rimarki? L-Onor. Ivan Castillo.

ONOR. IVAN CASTILLO: Sur President, nipproponi li niktbu wkoll lis-CEO ta’ Jobsplus għal aktar informazzjoni.

IĊ-CHAIRPERSON: Jobsplus taqa’ taħt l-istess Ministeru.

ONOR. IVAN CASTILLO: Iva, però fl-assenza ta’ risposta min-naħa tal-Ministeru jew is-Segretarju Permanenti, għall-inqas ikollna risposta mis-CEO ta’ Jobsplus. 

IĊ-CHAIRPERSON: Tajjeb. Aktar rimarki? (Onor. Membri: Le) Ngħaddu għall-petizzjoni li jmiss. 

Petizzjoni Nru 8 titkellem dwar id-distruzzjoni ta’ Kemmuna. Din il-petizzjoni nfetħet għall-firem fl-14 ta’ Jannar, għalqet fis-17 ta’ Marzu u ġabret sitt firem. Bħala Kumitat iddiskutejna din il-petizzjoni u qbilna li għandha tintbagħat lill-Ministeru għall-Ambjent, l-Enerġija u l-Intrapriża, kif ukoll lill-Ministeru għax-Xogħlijiet Pubbliċi u l-Ippjanar għall-kummenti tagħhom. Meta bgħatna l-email stennejna r-rimarki u fil-fatt irċevejna mingħand is-Segretarju Permanenti għax-Xogħlijiet Pubbliċi u l-Ippjanar. Kulħadd għandu kopja tar-risposta. Se naqra r-risposta:

“Response of the Planning Authority to Petition No. 8 as submitted by Mr. David Falzon.

In maintaining its impartiality in all applications received, the Planning Authority (PA) cannot provide its recommendations and position on the content of the petition.

To interfere with the processing of a pending application will result in serious prejudice to the established practice. The jurisdiction of the PA is strictly limited in giving its recommendation to the Board so that such Board can decide whether to approve, reject or request amendments to the respective application.

In the intial stages of vetting an application, the PA adopts all the necessary procedures and invites multiple consultations ranging from competent authorities and concerned third parties. All representations are carefully taken into consideration when preparing the case officer’s report. Irrespective of the outcome of the said report, such representations are given the opportunity to appear before the Board during its hearing so they can voice their concerns and objections to the said Board prior to taking its decision.

The Planning Authority shall maintain a neutral and impartial position in all applications to be able to maintain its integrity and credibility and hence avoiding being scrutinised by the law courts for unethical involvement.”.

Naħseb li l-kummenti huma ċari. L-Awtorità tal-Ippjanar (PA) tagħti l-possibilità u l-opportunità lil kull min jixtieq iressaq il-kummenti u l-oġġezzjonijiet tiegħu. Ovvjament, hemm it-time frames li wieħed irid jirrispetta. Hemm ukoll il-linji gwida li jitkellmu dwar tali stiwazzjoni. Bħala Kumitat ilqajna l-petizzjoni u ddiskutejnieha, però l-linji gwida jgħidu li l-petizzjonant għandu jieħu kull opportunità mal-entitajiet kollha qabel jiġi quddiem dan il-Kumitat. Naħseb li r-risposta li rċevejna hija idonea għall-petizzjonijiet li jkollna. 

Hawn xi rimarki dwar din il-petizzjoni? L-Onor. Ivan Castillo.

ONOR. IVAN CASTILLO: F’dan il-każ jidher li peress li bħalissa għadu għaddej il-proċess ta’ skrutinju mill-Awtorità tal-Ippjanar, l-Awtorità tal-Ippjanar ma tistax tieħu pożizzjoni sakemm ikun hemm id-deċiżjoni finali. Però biex nikkjarifika, il-petizzjonant qed jitlob li jitwaqqaf il-permess jew li Kemmuna ssir sit ta’ Natura 2000 kollha kemm hi?

IĊ-CHAIRPERSON: Jekk naqraw il-petizzjoni, il-petizzjonant qed jagħmel żewġ talbiet, biex nivvotaw ħalli jitwaqqaf l-iżvilupp fuq Kemmuna u li Kemmuna tiġi ddikjarata sit Natura 2000.

Aktar rimarki? L-Onor. Charles Azzopardi.

ONOR. CHARLES AZZOPARDI: Jiġifieri qed ngħidu li din il-petizzjoni hija kontra li Kemmuna tiġi ddikjarata bħala sit Natura 2000, hux hekk?

ONOR. IVAN CASTILLO: Le, favur.

IĊ-CHAIRPERSON: Naħseb li bħala Kumitat għandna nibagħtu din ir-risposta lill-petizzjonant, ngħidulu li dawn huma l-kummenti finali min-naħa tal-Awtorità tal-Ippjanar u li bħala Kumitat ma nistgħux nikkontestawhom. 

Hawn aktar rimarki? L-Onor. Ivan Castillo.

ONOR. IVAN CASTILLO: Sur President, forsi nistgħu nissuġġerixxu lill-petizzjonant jagħmel petizzjoni oħra fejn jitlob biss li l-Parlament jikkonsidra li jiddikjara lil Kemmuna bħala sit Natura 2000.

IĊ-CHAIRPERSON: Ma nħossx li bħala Kumitat għandna nagħmlu suġġerimenti. Il-petizzjonant jaf li għamel żewġ talbiet. Naħseb li r-risposta tal-Awtorità tal-Ippjanar titkellem ċar u jekk hemm qbil, nibagħtuha lill-petizzjonant. Naħseb li għal dan il-Kumitat din il-petizzjoni hija eżawrita. 

Ngħaddu għall-petizzjoni li jmiss.

Petizzjoni Nru 9 titkellem dwar dan li ġej: to establish proper rules and regulations on PC application for reasonable closure. Hawnhekk ukoll, bgħatna numru ta’ mistoqsijiet lill-Ministeru għax-Xogħlijiet Pubbliċi u l-Ippjanar u rċevejna risposta ċara fuq x’għandu jiġri meta jkollna PC application fuq zoning. Il-petizzjoni infetħet għall-firem fit-13 ta’ Frar 2023, għalqet fl-14 ta’ April 2023 u ġabret firma waħda. Fil-31 ta’ Mejju 2023, wara li ddiskuta din il-petizzjoni l-Kumitat bagħat ittra lill-Ministeru tax-Xogħlijiet Pubbliċi u l-Ippjanar sabiex jgħaddi r-rimarki tiegħu. Fl-10 ta’ Lulju 2023 is-Segretarju Permanenti tal-istess Ministeru bagħat ir-rimarki tiegħu bħala risposta għal din il-petizzjoni. Se naqra din ir-risposta:

“Response of the Planning Authority to Petition No. 9 as submitted by Mr Joseph Nazzarenu Attard.

It is to be noted that PC applications relating to alignments and PC applications relating to zoning are different, as the procedures established in Subsidiary Legislation 552/07 – Development Planning (Procedure for Minor Modifications to Subsidiary Plans) Regulations are not the same. The law provides for three types of applications namely:

Applications for changes to the official alignments or Subsidiary Plans which involve –
a. changes to the alignment of roads and buildings as provided in article 54(2)(a) of the Act;
or
b. changes to the zoning as provided in article 54(2)(a) of the Act;
or
c. establishment of zoning, building heights and alignment of roads and building.

The statement of the petitioner that PC applications are open-ended and at the sole discretion of the Executive Council is not accurate. The law provides for an appeal with regards to PC (Alignment) applications and provides for Ministerial review of PC Applications on Zoning. This ensures that the Executive Council’s decision is subjected to further scrutiny.

Ministerial Review of PC Applications on Zoning is contemplated in article 7:

7(2) (i) If the Authority agrees with the application, as submitted or as amended through the imposition of conditions, it shall refer it to the Minister for his approval.

(ii) Where the Minister agrees with the application as referred to him, he shall approve it and the Authority shall forthwith publish the final decision and refer the relevant documentation to the applicant.

(iii) Where the Minister does not agree with the application as referred to him, he shall prepare a position statement informing the Authority of the changes proposed by the Minister and the Authority shall forthwith amend the application in accordance with the Minister’s position statement and submit the same for the Minister’s final approval. The Authority shall forthwith publish the final decision and refer the relevant documentation to the applicant.

The Executive Council reaches a decision based on the details technical report prepared by the PA’s Directorate and any other material consideration it deems appropriate. These considerations depend on the circumstances of the case and cannot be set out in regulations a priori. This ensures a tailer-made approach for each individual case depending on its specifics.

The procedure adopted includes multiple checks and balances to ensure transparency, impartiality and accountability in all stages of the decision making process. All applications are determined during a hearing held in public during which all stakeholders can participate.

As for the petitioner’s request that there should be a fixed time frame for processing PC applications set at 6 weeks, establishing time frames for the processing of such complex applications would be counter productive since all issues need to be carefully assessed and resolved.

Adequete periods for public consultation must be allowed and even more importantly, adequate time frames must be provided for the land owners to agree on a scheme. The quoted PC 50/17 is a typical instance of a case in which the land owners took a long time to agree on a proposal, with certain owners withdrawing their consent in view of disagreements with other owners. It is imperative that all issues, although being time consuming, are resolved so that no further problems arise after a decision is reached.”.

Naħseb li l-Awtorità tal-Ippjanar titkellem ċar fuq ir-regolamenti li hija tħaddan, fejn qed tgħid li min irid iressaq xi oġġezzjoni għandu kull possibbiltà u opportunità li jagħmel dan. 

Hawn aktar rimarki fuq din il-petizzjoni? (Onor. Membri: Le) Nistgħu nibagħtu r-risposta li rċevejna mingħand l-Awtorità tal-Ippjanar lis-Sur Attard u nqisu din il-petizzjoni bħala magħluqa. 

Se nistaqsi jekk hawnx qbil li nagħtu permess lis-Sur Cedric Valletta jagħmel ftit kummenti qosra dwar Petizzjoni Nru 1 li hija magħluqa. Hawn permess? (Onor. Membri: Iva) 

Il-permess ingħata.

IĊ-CHAIRPERSON: Nistieden lis-Sur Cedric Valletta jingħaqad magħna mal-mejda u nagħtih il-kelma.
IS-SUR CEDRIC VALLETTA: Sur President, grazzi talli lqajtuni. Se ngħaddi xi kummenti fuq Petizzjoni Nru 1 li kellu quddiemu dan il-Kumitat. Ma nafx jekk itteħditx deċiżjoni jew le. Ġejt direttament għaliex irċevejt informazzjoni rigward din il-petizzjoni. Prinċipalment, jien impreditur li naħdem f’diversi areas. Meta l-Gvern iddeċieda li joħroġ il-liġi tas-CBD products li jaqgħu taħt it-0.2% THC tħajjart nagħmel ftehim ma’ kumpanija Taljana biex niftħu diversi ħwienet li jbigħu dawn il-prodotti hawn Malta. Fl-Ewropa dawn mhumiex ikkonsidrati bħala Kannabis, imma industrial hemp li tixtrihom over the shelf. Ovvjament, minħabba l-petizzjoni li kellu quddiemu dan il-Kumitat u s-sitwazzjoni li l-liġi ma hijiex ċara, qed niġi affettwat mill-aspett kummerċjali għaliex ma nistgħux inbigħu ċerti prodotti. Ġibtilkom miegħi deċiżjoniet tal-Qrati, prinċipalment tal-European Court of Justice fejn tindika li Malta qiegħda in breach of the European Law. Din l-informazzjoni bagħathieli s-supplier tiegħi. Bħalissa, jekk tinfetaħ kawża fil-European Court of Justice, Malta tkun qiegħda in breach of law u hemm anke multi. Se ngħaddilkom il-judgement tal-Fourth Chamber, fejn titkellem dwar il-European free trade agreement. 

Prinċipalment jien naħdem ma’ kumpanija Taljana, allura nixtri minn kumpanija Taljana li taqa’ taħt il-free trade agreement tal-Unjoni Ewropea. Il-konċett ta’ dan il-petition board kien li l-fjura hija parti mill-industrial hemp. Din il-kumpanija partikolari tixtri dan il-prodott mingħand kumpanija fl-Islovejna, li hija wkoll fl-Ewropa. Id-deċiżjoni tal-European Court of Justice fir-rigward ta’ dawn il-prodotti tgħid li l-ebda pajjiż membru fl-Ewropea ma jista’ jwaqqaf li dawn il-prodotti jiġu freely tradable from an EU country to another. 

IĊ-CHAIRPERSON: Se nagħmel kumment qasir. Din il-petizzjoni ġiet diskussa darbtejn f’dan il-Kumitat. Kif tapprezza, l-membri tal-Kumitat mhumiex esperti f’ċertu oqsma.

IS-SUR CEDRIC VALLETTA: Sur President, lanqas jien ma jien espert, però kelli nitgħallem. 

IĊ-CHAIRPERSON: Bħala Kumitat ktibna lill-ministeri responsabbli, b’mod partikolari lill-Ministeru tas-Saħħa u jidhirli anke lill-Ministeru tal-Ekonomija u Investiment. Ir-risposta li rċevejna mill-Ministeru tas-Saħħa bgħatnieha lill-petizzjonant, li huwa inti.

IS-SUR CEDRIC VALLETTA: Le, jien m’iniex il-petizzjonant.

IĊ-CHAIRPERSON: M’intix il-petizzjonant?

IS-SUR CEDRIC VALLETTA: Le, imma segwejt għax qed niġi affettwat fl-investiment li għamilt fejn ftaħt ħanut.

IĊ-CHAIRPERSON: Dan il-Kumitat jista’ jgħaddi n-notamenti tal-kummenti li qed tgħaddilna lill-Ministeru li tana r-rakkomandazzjoni li għaddejna lill-petizzjonant, sabiex ikun jista’ jikkunsidra t-talbiet tiegħek.

IS-SUR CEDRIC VALLETTA: Nirringrazzjak. Nitlob permess biex nippreżenta numru ta’ dokumenti lill-Kumitat. 

IĊ-CHAIRPERSON: Hawn permess? (Onor. Membri: Iva).

Il-permess ingħata.

IĊ-CHAIRPERSON: Is-Sur Cedric Vella.

IS-SUR CEDRIC VALLETTA: Sur President, nippreżenta dawn id-dokumenti lill-Kumitat:

Judgement of the Court (Fourth Chamber) 19th November 2020 – Case C-663/18.

Court of Justice of the European Union – Press Release No. 141/20.

Court Decision of  Lazio Regional Administrative Council dated 14th February 2023.

Court Decision dated 29th December 2022 by the Conseil D’Etat in France.

Il-Press Release No. 141/20 tindika speċfikament li: 

“A Member State may not prohibit the marketing of cannabidiol (CBD) lawfully produced in another Member State ...”.

Imbagħad bdew jittieħdu deċiżjonijiet f’pajjiżi differenti. Insemmi r-reġjun amministrattiv tal-Lazio, fejn imbagħad anke l-Italja ġiet effettwata. Franza kellha timxi wkoll mal-European Court of Justice, fejn kellha tiftaħ is-swieq tagħha għal dawn il-prodotti. 

IĊ-CHAIRPERSON: Bħala Kumitat se nerġgħu niktbu lill-Ministeru tas-Saħħa u ngħaddilu dawn id-dokumenti għal aktar konsiderazzjoni.

IS-SUR CEDRIC VALLETTA: Nirringrazzjak.

IĊ-CHAIRPERSON: Tajjeb jekk tħallilna l-kuntatt tiegħek.

IS-SUR CEDRIC VALLETTA: Bil-qalb kollha. Grazzi mill-ġdid.

IĊ-CHAIRPERSON: Ngħaddu għall-Petizzjoni Nru 15 - Erġgħu iftħu skola Primarja fil-Lokalità tal-Imtarfa. Magħna għandna lil Dr Peter Gatt mill-Malta Chamber of Geologists (MCG) li se jagħti spjega relatata ma’ din il-petizzjoni. Ninforma lill-Kumitat li għadna qed nistennew xi risposti mill-Ministeri kkonċernati. 

DR PETER GATT: Sur President, il-Kamra tal-Ġeoloġi tirrappreżenta lill-ġeoloġi professjonali f’Malta u twaqqfet fl-2022. Konna l-aħħar pajjiż fl-Ewropa li waqqafna din il-Kamra. Irrid ngħid li ma ġejtx hawn biex nitkellem biss fuq l-iskola tal-Imtarfa, imma fuq ħafna aktar issues li jkopru lill-pajjiż kollu u huma fl-interess nazzjonali. 

IĊ-CHAIRPERSON: Tajjeb ngħid li dan huwa l-Kumitat Permanenti dwar il-Petizzjonijiet u għalhekk se nitkellmu fuq il-Petizzjoni Nru 15.

DR PETER GATT: Iva, però qaluli li nista’ nitkellem fuq affarijiet li jmorru oltre minn hekk ukoll.

IĊ-CHAIRPERSON: Dan il-Kumitat jiddiskuti l-petizzjonijiet.

DR PETER GATT: L-email tiegħi hekk kienet.

IĊ-CHAIRPERSON: Jekk dak li se tgħid huwa relatat mal-petizzjoni, mhux problema.

DR PETER GATT: Iva, hemm relazzjoni. L-ewwel nett, tajjeb nistaqsu: X’inhi s-sitwazzjoni tal-professjoni tal-ġeoloġi f’Malta? F’dan il-pajjiż il-ġeoloġi mhumiex rikonoxxuti bħala professjoni fl-ebda livell. Din tagħmel lil Malta l-eċċezzjoni fl-Ewropa. Malta hija wkoll l-uniku pajjiż fl-Ewropa li m’għandhiex servizz ġeoloġiku nazzjonali, dak li bl-Ingliż jissejjaħ geological survey. Kull pajjiż fl-Ewropa għandu servizz ġeoloġiku, inkluż il-pajjiżi li ħadu l-indipendenza warajna. Bħala pajjiż ħadna l-indipendenza 60 sena ilu u hemm pajjiżi li ħadu l-indipendenza warajna, bħas-Slovenja u l-Bosnia-Herzegovina, li kollha waqqfu s-servizz ġeoloġiku nazzjonali. Malta tibqa’ l-unika eċċezzjoni. Din għandha l-konsegwenzi li jaffettwaw l-industrija tal-kostruzzjoni, l-istabilità tal-bini, li se nitkellem fuqha għax bħala Kamra tal-Ġeoloġi ħriġna anke dokument fuq l-industrija tal-kostruzzjoni, materji li huma importanti u atopiċi, ir-riżorsi naturali tal-pajjiż u anke l-enerġija. 

Nibda dwar l-industrija tal-kostruzzjoni. Kif għedt, bħala Kamra tal-Ġeoloġi ħriġna dokument dwar l-applikazzjoni tal-ġeoloġija fl-industrija tal-kostruzzjoni. Dan huwa suġġett topiku ħafna. Hemm ħafna problemi u naqqasijiet, kemm minn aspett amministrattiv, kif ukoll mil-lat leġiżlattiv. Nerġa’ ngħid li bħala pajjiż m’għandniex servizz ġeoloġiku nazzjonali, però hemm xi ħaġa oħra. Fil-kostruzzjoni niddependu ħafna fuq il-mappa ġeoloġika. F’Diċembru 2022 il-mappa ġeoloġika ta’ Malta u Għawdex ġiet aġġornata, però ma kien hemm ebda konsultazzjoni mal-Kamra tal-Ġeoloġi. Sfortunatament, din il-mappa hija mimlija żbalji. Din hija mappa ġeoloġika li trid tkun ikkonsultata skont l-Avviż Legali 136 tal-2019. Mela hawnhekk għandna sitwazzjoni li min se jibni jew min diġà għandu l-bini irid jikkonsulta mappa ġeoloġika li għandha numru ta’ żbalji u ommissjonijiet serji. Ħafna minn din il-mappa ġeoloġika kienet saret fi żmien meta konna għadna kolonja u r-reviżjonijiet li kellhom isiru ma sarux. Ix-xogħol li sar minn ġeoloġi Maltin f’dawn l-aħħar 20 jew 30 sena ma ġiex inkluż. Naħseb li dan huwa nuqqas sinifikanti. 

Mill-2018 ’il quddiem kellna numru ta’ inċidenti, li kulħadd sema’ bihom, fejn waqt skavar waqa’ l-bini biswit. Dan wassal biex il-Gvern ħareġ l-Avviż Legali 136 tal-2019. Qabel l-Avviż Legali 136, kien hemm l-Avviż Legali 72 tal-2013 li jgħid hekk:

“... the developer shall carry out an appropriate geological investigation ...”

Mela skont l-Avviż Legali 72 tal-2013 qed ngħidu li qabel ma tiskava trid tagħmel an appropriate geological investigation. Dan jimplika studju ġeoloġiku u allura trid tqabbad ġeologu. L-Avviż Legali 136, li daħal minflok l-Avviż Legali 72, neħħa dik il-frażi. Mela minflok ma ssaħħet il-public safety, tneħħa l-bżonn li ssir a geological investigation. Dan meta, kif għedt, kellu jkun Avviż Legali li qed jipproteġi l-pubbliku. Hemm problemi oħrajn.

IĊ-CHAIRPERSON: Dr. Gatt, ippermettili. Na nafx x’relazzjoni hemm bejn dak li qed tgħid u l-petizzjoni li għandna quddiemna. Il-petizzjoni titkellem biss fuq ftuħ ta’ skola u mhux fuq diffikultajiet oħrajn.

DR PETER GATT: Qed nitkellmu fuq il-kostruzzjoni b’mod inġenerali.
 
IĊ-CHAIRPERSON: Imma dan m’għandux x’jaqsam mal-petizzjoni. Qegħdin out of order. Il-petizzjoni ma titkellimx fuq hekk.

DR PETER GATT: Lili qaluli biex nitkellem fuq is-suġġett u tajt lista tal-punti li se nqajjem.

IĊ-CHAIRPERSON: Il-Kumitat mhux post fejn nitkellmu fuq xiex irridu. M’hemmx relazzjoni mal-petizzjoni.

DR PETER GATT: Għandi l-email. 

IĊ-CHAIRPERSON: Il-petizzjoni hija dwar skola li ngħalqet. Jekk għandek xi kummenti, kompli għamilhom, però ma nafx x’relazzjoni hemm bejn dak li qed tgħid u l-petizzjoni li qed niddiskutu. Tista’ tkompli ftit ieħor.

DR PETER GATT: L-informazzjoni kienet li nista’ nitkellem fuq dan is-suġġett. 

IĊ-CHAIRPERSON: Imma, bir-rispett kollu, dak li qed tgħid m’għandux x’jaqsam mas-suġġett tal-petizzjoni.

DR PETER GATT: Ukoll.

ONOR. IVAN CASTILLO: Bħala ġeologu, forsi tista’ tgħidilna xi ħaġa dwar l-iskola.

IĊ-CHAIRPERSON: Tajjeb li nibqgħu mas-suġġett tal-iskola.

ONOR. IVAN CASTILLO: Dr Gatt, tista’ tgħidilna jekk jagħmilx sens li ssir skola ġdida xi mkien ieħor.

DR PETER GATT: Hekk hu.

ONOR. IVAN CASTILLO: Mela forsi tista’ żżewweġ l-expertise tiegħek mal-bini ta’ din l-iskola.

DR PETER GATT: Diġà semmejt il-mappa ġeoloġika, li suppost tiġi kkonsultata, imma li mhijiex aġġornata. L-Avviż Legali 136 jgħid, dejjem suppost għall-protezzjoni tal-pubbliku, li trid tagħmel xi forma ta’ site investigation. Però, din is-site investigation tillimita biss għall-boreholes u li ttella’ sample ta’ blat u tieqaf hemm. Ma tgħidlekx li dak il-blat irid jiġi investigat u studjat mill-ġeologu li huwa l-professjonist espert fuq il-blat. Mela hawnhekk għandna sitwazzjoni li taffettwa kwalunkwe skavar f’Malta, inkluż dak li qed issemmu inthom fl-Imtarfa, fejn kulma trid tagħmel huwa li ttella’ sample ta’ blat. Però, m’hemm ebda rbit ta’ x’tista’ tagħmel b’dak is-sample. Naħseb li dan qed iżid il-periklu pubbliku, għax mhux qed ikun hemm valutazzjoni professjonali tas-sitwazzjoni ġeoloġika, li hija dejjem differenti minn post għall-ieħor. Dawn huma punti li tressqu mir-Rapport Quintano, wara li kumitat tekniku kien tqabbad mill-Prim Ministru Robert Abela. Fil-fatt, waħda mill-problemi li semmew hija li m’hemm ħadd li qiegħed jidentifika, pereżempju, xi xquq hemm fil-blat. Il-ġeologu huwa l-professjonist li jista’ jagħmel din l-investigazzjoni. Dik ukoll torbot man-nuqqasijiet li hemm. Peress li qegħdin tillimitawni fuq ...

IĊ-CHAIRPERSON: Dr Gatt, nerġa’ ngħidlek li dan huwa Kumitat li jiddiskuti l-petizzjoni. Dak li qed tgħid mhux is-suġġett tal-petizzjoni. Hemm fora oħra fejn tista’ tiddiskuti l-punti li qed issemmi.

ONOR. IVAN CASTILLO: Jekk il-professjoni tiegħek hija relatata ma’ dak li hemm fil-petizzjoni ... (Interruzzjonijiet) Jekk se tgħidilna dwar affarijiet li huma relatati ... (Interruzzjonijiet) 

IĊ-CHAIRPERSON: Il-Kumitat mhuwiex il-fora fejn niddiksutu dan is-suġġett.

ONOR. IVAN CASTILLO: Dr Gatt, tista’ tagħmel petizzjoni separata.
IĊ-CHAIRPERSON: Dan il-Parlament għandu fora oħra fejn tali suġġett jista’ jiġi diskuss. Hemm Kumitati oħra fejn jista’ jiġi diskuss is-suġġett tal-kostruzzjoni. Bħalissa għaddejja anke inkjesta pubblika. Però naħseb li l-ispjegazzjoni li qed tagħtina mhijiex relatata mal-petizzjoni li qed niddiskutu.

DR PETER GATT: Il-konklużjoni tiegħi hija li s-sitwazzjoni preżenti f’Malta qed tesponi lill-pubbliku għall-periklu rigward public safety iżjed minn pajjiżi oħrajn Ewropej. Ma naħsibx li dan huwa ġust. Bħala pajjiż membru tal-Unjoni Ewropea, naħseb li l-pubbliku jrid ikun protett bħalma huma protetti ċittadini Ewropej f’pajjiżi oħrajn. Nirringrazzjak.

IĊ-CHAIRPERSON: Dr Gatt, grazzi tal-informazzjoni li tajtna. 

Se nagħti ftit informazzjoni dwar fejn wasal dan il-Kumitat dwar din il-petizzjoni. Wara li ddiskutejna l-petizzjoni, il-Kumitat kiteb lill-Ministeru responsabbli sabiex ikollna r-rimarki tiegħu. Għadna qed nistennew ir-risposta tiegħu. 

Hawn aktar rimarki? L-Onor. Rebekah Borg.

ONOR. REBEKAH BORG: Sur President, jien għamilt il-petizzjoni f’isem ir-residenti. Però bħala membru parlamentari ma stajtx nagħmilha f’ismi, imma kien xi ħadd mill-assistenti tiegħi li għamilha peress li s-sistema parlamentari taħdem b’tali mod li membru parlamentari ma jistax jagħmel electronic petition. Naħseb li in this day and age din hija kwestjoni li għandna nindirizzawha. 

IĊ-CHAIRPERSON: Qed tirreferi għall-electronic petition, hux hekk?

ONOR. REBEKAH BORG: Electronic signatures għal petition. Jien staqsejt lill-Iskrivan tal-Kamra u qalli li l-petizzjoni trid issir bil-miktub meta tkun qed issir minn membru parlamentari. Għalhekk il-petizzjoni mhijiex f’ismi. Ir-raġuni għalxiex saret il-petizzjoni hija li l-iskola primarja tal-Imtarfa ġiet ddikjarata li ma tistax tintuża mill-perit, u għalhekk l-istudenti kellhom joħorġu ’l barra minnha. Il-Gvern sab soluzzjoni li t-tfal imorru l-iskola tal-Imsida temporanjament u issa, milli qaluli l-istess ġenituri, it-tfal qegħdin jużaw skola fir-Rabat. Il-kwestjoni hi li l-Imtarfa għandha jkollha l-iskola tagħha. Kważi kull villaġġ f’Malta, anke villaġġi żgħar ħafna, għandu l-iskola tiegħu. Aħna mhux qed ninsistu li tkun dik l-iskola partikolari li hemm bħalissa fl-Imtarfa, għax nifhem li hemm kwestjonijiet kbar fil-pedamenti u naf li anke minn aspett tekniku, li nifhem ftit fih, hemm ċerti diffikultajiet. Però nispera li hemm sit li jista’ jinstab fl-Imtarfa biex ir-residenti tal-Imtarfa jkollhom skola fil-lokalità tagħhom stess. Il-kwestjoni mhijiex sempliċement, kif inqtal, li dawn it-tfal jaqbdu trasport mill-Imtarfa sar-Rabat. Iva, veru, ir-Rabat mhuwiex ’il bogħod, imma hemm ċerti sitwazzjonijiet partikolari li rridu nieħdu inkonsiderazzjoni. Pereżempju, tfal b’awtiżmu ma jistgħux jaqbdu ċertu transport. Din qed tikkrea problema għall-ġenituri tal-Imtarfa. Fl-aħħar mill-aħħar, naħseb li kull resident għandu dritt għall-iskola fil-villaġġ tiegħu.

IĊ-CHAIRPERSON: Grazzi tal-kummenti. Rigward din il-petizzjoni, kif aċċennajt, ktibna lill-Ministeru responsabbli u qed nistennew risposta mingħandu. Se nitlob lis-segretarju tal-Kumitat sabiex nibagħtu tfakkira, sabiex fil-laqgħa li jmiss inkunu nistgħu niddiskutu l-kummenti li jibgħatilna l-Ministeru. Il-preżenza tiegħek, Onor. Rebekah Borg, tkun apprezzata, sabiex inkunu nistgħu niddiskutu miegħek ir-risposta li jkollna mill-Ministeru.

ONOR. REBEKAH BORG: Tajjeb. Nirringrazzjak.

IĊ-CHAIRPERSON: Grazzi. Ngħaddu għall-petizzjoni li jmiss. Petizzjoni mp-4: Onor. Ian Vassallo – Diskussjoni għal sistema ta’ traffic management aħjar fi Triq Sir Temi Zammit. lnsejjaħ llil-Onor. Ian Vassallo sabiex jagħmel il-kummenti fuq din il-petizzjoni tiegħu.

ONOR. IAN VASSALLO: Sur President, qed nippreżenta din il-petizzjoni li ġiet iffirmata minn kważi 750 resident by hand. Ilqtajt ma’ dawn ir-residenti personalment. Bażikament, hawn qed nitkellmu fuq problema li nħolqot f’dawn l-aħħar xhur meta sar traffic management ġdid fi Triq Sir Temi Zammit, l-Imġarr u t-toroq tal-madwar, mingħajr ma saret konsultazzjoni. Dan it-traffic management ġdid illum qed joħloq skariġġ kbir lir-residenti li jridu jidħlu u joħorġu mill-Imġarr, kif ukoll lin-nies kollha li jgħaddu mill-Imġarr. Għal min ma jafx fuqiex qed nitkellmu jew għal liema triq qed nirreferu, din hija t-triq li mill-Mosta tieħdok lejn l-Imġarr u tibqa’ sejra lejn San Pawl il-Baħar. Qed jinħoloq traffiku kbir minħabba t-traffic managament ġdid, ir-roundabouts u s-sistemi ta’ traffic lights li hemm bħalissa fil-madwar. Dan huwa ta’ inkonvenjent u skariġġ għan-nies li jridu jidħlu u joħorġu mill-Imġarr, xi ħaġa li ma kienx hemm qabel. Huwa minnu li qabel ġraw ċerti inċidenti. Għalhekk nemmen li jrid isir upgrade tat-traffic management li kien hemm qabel. Però llum qed naraw li qed ikun hemm aktar inċidenti, aktar traffiku u aktar skariġġ. Dan qed joħloq skumdità kbira lir-residenti stess li joqogħdu f’din it-triq biex jużaw il-garaxxijiet tagħhom. Għalhekk qiegħed nippreżenta din il-petizzjoni f’isem 750 resident, biex jerġa’ jiġi diskuss dan it-traffic management u jkun hemm talba min-naħa tagħna biex issir konsultazzjoni pubblika kemm mal-kunsill lokali, ir-residenti, Transport Malta, Infrastructure Malta u anke l-Ministeru għat-Trasport, l-Infrastruttura u l-Proġetti Kapitali.

IĊ-CHAIRPERSON: Grazzi. Naħseb li llum hija l-ewwel darba li dan il-Kumitat qed jiddiskuti din il-petizzjoni.

ONOR. IAN VASSALLO: Iva. 

IĊ-CHAIRPERSON: Hawn xi rimarki? L-Onor. Charles Azzopardi.

ONOR. CHARLES AZZOPARDI: Sur President, naqbel perfettament mal-Onor. Ivan Vassallo li din is-sistema tat-traffiku ġdida li ġiet implimentati fl-Imġarr qiegħda tikkawża problemi kbar għar-residenti fl-Imġarr. Nista’ nitkellem personalment dwar dan għax jien ngħix fl-Imġarr. Ilni 15-il sena ngħix l-Imġarr u qatt ma kellna problemi ta’ traffiku daqskemm għandna llum. Trid bilfors toħroġ mill-Imġarr billi tgħaddi minn Triq Sir Harry Luke, iddur għal Ta’ Mrejnu u l-parti tat-Triq Sir Temi Zammit. Dan huwa l-uniku aċċess li għandek biex toħroġ mill-Imġarr. Tant il-problema hija kbira, li bħalissa qiegħed isir xogħol fi Triq Sir Harry Luke u l-unika alternattiva hija li toħroġ minn Triq iż-Żebbiegħ u tikser minn żewġ toroq oħra sekondarji. Dan qed ikompli jitfa’ aktar piż fuq ir-residenti. Biex filgħodu noħroġ mill-Imġarr irrid naħseb nofs siegħa qabel il-ħin tas-soltu u xorta nsib problema tat-traffiku. Żgur li jekk sar studju, dan ma sarx kif kellu jsir. Is-sistema tat-traffiku implimentata fi żmien il-Ministru Ian Borg, qegħdin ngħidu qabel l-elezzjoni tal-2022, tefgħet piż kbir fuq ir-residenti. Din hija problema kbira fl-Imġarr. 

Nirringrazzja lill-Onor. Ian Vassallo talli ressaq din il-petizzjoni biex isemma’ l-leħen tar-residenti fl-Imġarr. Ma nistgħux niġu f’dan il-Kumitat u nispiċċaw mingħand Kajfas immorru għal għand Pilatu, għax din hija sitwazzjoni serja. Matul dawn l-aħħar tliet xhur kien hemm ħafna inċidenti. Qatt ma kellna daqshekk inċidenti fl-Imġarr. L-Imġarr illum spiċċa staġnat. Diġà għandna problema kbira ta’ traffiku kullimkien fil-pajjiż u issa missejna l-Imġarr ukoll, li kien raħal partikolarment kwiet, imma llum tibża’ tersaq lejh. Dan minħabba problema fis-sistema tat-traffiku ppreżentata minn Transport Malta. La kien hemm konsultazzjoni mal-kunsilli lokali, la ma’ entitajiet oħra u lanqas mal-business community fl-Imġarr. Qatt ma naf li kien hemm problema daqshekk gravi għan-nies tal-Imġarr. 

IĊ-CHAIRPERSON: Naħseb li billi din hija l-ewwel darba li qed niddiskutu din il-petizzjoni kien tajjeb li smajna mingħand żewġ deputati involuti direttament. Infakkar li dan il-Kumitat jiddiskuti l-petizzjoni u mbagħad ikollu risposti. Dan mhuwiex Kumitat li jaġixxi fuq dawk ir-risposti. Però naħseb li jkun tajjeb li nitolbu għal kjarifiki fil-mod ta’ kif ittieħdu dawn id-deċiżjonijiet u nistaqsu jekk kienx hemm konsultazzjoni.

ONOR. CHARLES AZZOPARDI: Importanti wkoll li nkunu nafu l-istudju li sar.

IĊ-CHAIRPERSON: Ovvjament. 

ONOR. CHARLES AZZOPARDI: Tajjeb naraw x’impatt ħalliet din id-deċiżjoni.

ONOR. IAN VASSALLO: Fil-fatt, il-petizzjoni titlob biex ningħataw kopja tal-istudji li saru u jekk humiex qed isiru studji bħalissa. Il-petizzjoni hija ċara ħafna.

IĊ-CHAIRPERSON: L-ittra li se nibagħtu lill-Ministeru u lill-entitajiet ikkonċernati se tirrifletti dak li hemm fil-petizzjoni.

ONOR. IAN VASSALLO: Hekk hu. Fil-petizzjoni hemm dawn il-punti kollha.

IĊ-CHAIRPERSON: Naħseb li għandna niktbu lill-Ministeru għat-Trasport, l-Infrastruttura u l-Proġetti Kapitali, Infrastructure Malta u Transport Malta sabiex ikollna l-kummenti tagħhom dwar dak li qed jingħad fil-petizzjoni u nistaqsu jekk kienx hemm konsultazzjoni u jekk kienx hemm alternattivi oħra.

ONOR. IAN VASSALLO: Hekk hu.

IĊ-CHAIRPERSON: Naħseb li għandna jkollna l-informazzjoni kollha. L-Onor. Ivan Castillo.

ONOR. IVAN CASTILLO: Sur President, se nagħmel suġġeriment jekk huwiex possibbli li terġa’ tinfetaħ konsultazzjoni.

ONOR. IAN VASSALLO: Naqbel.

ONOR. CHARLES AZZOPARDI: Naqbel.

IĊ-CHAIRPERSON: Naqblu? (Onor. Membri: Iva) Dan il-Kumitat qed jaqbel li jieħu l-azzjoni li ssemmiet waqt din id-diskussjoni fuq din il-petizzjoni.

ONOR. IAN VASSALLO: Nirringrazzjak.

IĊ-CHAIRPERSON: Grazzi lilek. Ngħaddu għall-petizzjoni li jmiss. Petizzjoni Nru 10 - Government land – site at tal-Qortin, between Triq is-Sagħtar and Triq il-Miġbha Mellieħa. Dan il-Kumitat kiteb lill-Ministeru għall-Wirt Nazzjonali, l-Arti u l-Gvern Lokali għar-rimarki tiegħu sabiex, eventwalment, dan il-Kumitat ikun jista’ jiddiskuti aktar fil-fond. Però sal-lum għadna qed nistennew risposta. Għalhekk, dan il-Kumitat se jerġa’ jibgħat tfakkira sabiex ikollna risposta biex din il-petizzjoni tkun tista’ tiġi diskussa. Rimarki? L-Onor. Ivan Castillo.

ONOR. IVAN CASTILLO: Sur President, jien segwejt dan il-każ u kien hemm żviluppi. Mid-dehra l-Awtorità tal-Artijiet għaddiet l-art lill-privat għall-iżvilupp u l-privat għamel xi PC application biex ikun jista’ jiżviluppaha. Forsi wieħed jibda jikkonsidra x’tip ta’ żvilupp jista’ jsir. Minn kuntatt li sar ma’ residenti taż-żona sirt naf li hemm possibbilità li jsir bini differenti, jiġifieri l-open space jibqa’ u l-bini jitla’ fuq stilts. Ovvjament, is-sular t’isfel jintrebaħ mis-sular ta’ fuq. 

IĊ-CHAIRPERSON: Naħseb li hemm fora oħra fejn diskussjoni għal tali konsiderazzjoni tista’ ssir. Fil-fatt, illum, jekk m’iniex sejjer żball, iċ-Chairperson tal-Kumitat Permanenti dwar l-Ambjent, it-Tibdil fil-Klima u l-Ippjanar tal-Iżvilupp ressaq ir-riżultati ta’ diskussjoni li kien hemm. Naħseb li dak huwa fora fejn tali konsiderazzjonijiet jistgħu jiġu diskussi.

ONOR. IAN CASTILLO: Importanti li meta bħala Kumitat nitolbu risposta, din tingħata.

IĊ-CHAIRPERSON: Naqblu. Ngħaddu għall-petizzjoni li jmiss. Il-Petizzjoni Nru 11 titkellem dwar Double Jeopardy rule of law is out the window, ne bis in idem A human rights violation. Din il-petizzjoni għalqet fis-6 ta’ Mejju u kellha firma waħda biss. Bħala Kumitat ktibna lill-Ministeru għax-Xogħlijiet pubbliċi u l-Ippjanar, fejn kellna risposta mill-Occupational Health and Safety Authority (OHSA) li tgħid li ma taqbel xejn ma’ dak li qed jintqal fil-petizzjoni. Jekk hawn qbil naħseb li dan il-Kumitat għandu jibgħat din ir-risposta lill-petizzjonant. Naħseb li f’dan l-istadju, anke jekk taqra l-kummenti li rċevejna, dawn jitkellmu waħedhom. Għalhekk, naħseb li din il-petizzjoni għandha tkun meqjusa bħala magħluqa. Aktar rimarki? (Onor. Membri: Le)

Ngħaddu għall-petizzjoni li jmiss. 

Petizzjoni Nru 12 titkellem dwar Protecting Interests, Rights And Privileges Of Minority Groups. Din il-petizzjoni titkellem dwar it-talba li qed issir mill-Kap Eżekuttiv tal-Federation for Hunting and Conservation Malta (FKNK) għal tibdil. Tajjeb li ngħidu li din il-petizzjoni għalqet fid-9 ta’ Mejju, 2023 u ġabret 120 firma. Fil-31 ta’ Mejju, 2023 kitbna lill-Ministru għall-Ġustizzja biex ikun jista’ jgħaddilna r-rimarki tiegħu. Fid-19 ta’ Lulju, 2023 bgħatna tfakkira lill-Ministru sabiex ikollna kummenti dwar din il-petizzjoni. Għall-benefiċċju ta’ min qed isegwina, se naqra il-petizzjoni sabiex nispjegaw aktar b’mod ċar x’qed tgħid din il-petizzjoni.

“Title
PROTECTING INTERESTS, RIGHTS AND PRIVILEGES OF MINORITY GROUPS
 
Date
09-03-2023

Date petition closes for signatures
09-05-2023

Creator of petition
CARMEL FARRUGIA
 
Grievance
I act on behalf of and in my official position of CEO of the Federation for Hunting and Conservation – Malta (FKNK), VO/0306, by far the largest NGO in the Maltese islands with circa 10,000 adult Maltese members, in order to revive our Petition: Protecting Interests, Rights And Privileges Of Groups And Individuals Who Are In Minority In The Maltese Society, manually signed (not electronically) by 104,293 Maltese citizens, collected in less than 4 months in 2013 to 2014 and filed in the Maltese Parliament in 2014. On request we can supply a soft copy of the signatures.

We all believe that democracy means that while it is the majority that governs, this leadership must be done with respect to the minority, with this that in article 13 of the Referendum Act a proviso is added which should protect the interests and/or the rights and/or the privileges of groups and individuals who are in the minority.

All the signatories of this humble petition are therefore suggesting that the Maltese Parliament amend the Referendum Act by adding this proviso so that thus, no law (as defined in articles 13(3) of the Referendum Act), that affects interests or rights or privileges of a minority in Maltese society can be abrogated by referendum according to the Referendum Act.

Wherefore I/we respectfully request the House of Representatives to

Through this Petition we are calling on the representatives whom we ourselves have elected to represent us in the Maltese Parliament to immediately:

Amend the Referendum Act Chapter 237 from the Laws of Matta (ACT XXXIII of 1973, as amended by Act XXXV and LVlll of 1974, XI of 1975, XIII of 1983, VIII of 1996 and XIX of 2002; and Legal Notices 411 of 2007 and 426 of 2012);

with this that in article 13 of the Referendum Act a proviso is added which should protect the interests and/or the rights and/or the privileges of groups and individuals who are in the minority.
All the signatories of this humble petition are therefore suggesting that the Maltese Parliament amend the Referendum Act by adding this proviso so that thus, no law (as defined in article 13(3) of the Referendum Act), that affects interests or rights or privileges of a minority in Maltese society can be abrogated by referendum according to the Referendum Act.

Closing remarks
We, the signatories, are citizens of the Republic of Malta and we form part of a group of people in Maltese society who have a particular interest at heart, which groups are considered a minority when compared to the rest of the Maltese people, and/or we have an interest, and/or we respect the interests, rights and privileges of one or more of these groups of people in Maltese society considered in a minority when compared to the rest of the Maltese population.”.

Kif għedt, bħala Kumitat bgħatna lill-Ministeru għall-Ġustizzja għall-kummenti tiegħu u sal-lum għadna qed nistennew risposta. Hawnhekk qed nitkellmu dwar bidla fil-liġi tar-referendum. Naħseb li hemm qbil li nistennew ir-risposta mill-Ministru responsabbli.

Ngħaddu għall-Petizzjoni Nru 13 li titkellem dwar reviżjoni tal-liġijiet fuq prodotti tat-tabakk. Din il-petizzjoni infetħet fit-13 ta’ Marzu 2023, għalqet fit-12 ta’ Mejju 2023 u ġabret 11-il firma. Bħala Kumitat bgħatna ittra lill-Ministeru għall-Ġustizzja għar-rimarki tiegħu, erġajna bgħatna tfakkira, imma sfortuntament sal-lum għad m’għandniex risposta. Naħseb li dan il-Kumitat għandu jerġa’ jikteb lill-Ministeru għall-Ġustizzja u jgħid li din hija t-tielet darba li qed nitolbu għal tali rimarki, sabiex possibilment dan il-Kumitat ikun jista’ jiddiskuti din il-petizzjoni. 

Ngħaddu għall-Petizzjoni Nru 14 li titkellem dwar Revision of High-Rise Permit fuq ix-Xemxija Ridge. Din il-petizzjoni nfetħet għall-firem fit-28 ta’ Marzu 2023, għalqet fis-27 ta’ Mejju 2023 u ġabret 463 firma. Fid-19 ta’ Lulju, 2023 bħala Kumitat ktibna lill-Ministeru responsabbli għall-kummenti tiegħu, u fit-18 t’Ottubru 2023 irċevejna risposta mingħand is-Segretarju Permanenti tal-istess Ministeru, is-Sur Carlos Tabone, li għandkom kopja tagħha. Għall-benefiċċju ta’ dawk li qed isegwuna, se naqra r-risposta, indirizzata lis-Segretarju ta’ dan il-Kumitat, li tgħid hekk:

“Sur Sultana ...”

“B’referenza għall-korrispondenza t’hawn taħt ninfurmak li l-petizzjoni ġiet mgħoddija u ġiet diskussa internament. Għaldaqstant dan il-Ministeru qed jgħaddi r-rimarki tiegħu għall-informazzjoni ta’ dan il-Kumitat.”

Se naqra r-risposta:

“11 ta’ Settembru 2023

Petizzjoni Nru 14
L-Erbatax-il Leġislatura (2002-)

Titlu
Revision of high-rise permit fuq ix-Xemxija Ridge
Risposta tal-Awtorità tal-Ippjanar
B’referenza għall-petizzjoni surriferita, l-Awtorità tixtieq tiċċara s-segwenti:

Illi fl-ewwel lok, qed issir it-talba għar-reviżjoni tal-permess tal-ippjanar PA6747/18, liema reviżjoni għadha qed tiġi kkunsidrata quddiem it-Tribunal ta’ Reviżjoni Dwar l-Ambjent u l-Ippjanar. Dan wara li l-Qorti, b’sentenza mogħtija fl-10 ta’ Mejju 2023, bl-ismijiet “Priscilla Faenza Grima ET Vs l-Awtorità tal-Ippjanar ET” (Referenza 77/2022) laqgħet l-appell tat-terzi interessati u rrevokat d-deċiżjoni tat-Tribunal (mhux permess tal-Awtorità tal-Ippjanar) u bagħtet l-atti lura lit-Tribunal stess biex iqis jekk il-permess PA 6236/08 li qed jintalab it-tiġdid tiegħu ġiex kommess b’dak li seħħ mill-ħruġ tiegħu u jekk le, għadux kompatibbli mal-liġijiet, pjanijiet u policies viġenti llum u relevanti għall-iżvilupp.

Ta’ min wieħed iqis li l-ewwel applikazzjoni fuq dan is-sit tmur lura għas-sena 2004, fejn ġie mitlub “the redevelopment of Mistra Village”, liema permess ingħata fis-sena 2008. Sussegwentament inħarġu l-permessi PA2101/07 u PA6236/08, fejn dan tal-aħħar kien ġie mġedded bl-applikazzjoni PA6747/18, liema applikazzjoni hija l-mertu li qed jiġi diskuss bħalissa quddiem it-Tribunal.
Għaldaqstant, f’dan l-istadju, huwa t-Tribunal li għandu jqis jekk għandux jiġi rivedut il-permess jew le u mhux l-Awtorità tal-Ippjanar.

B’referenza għall-fatt li bdew ix-xogħlijiet fuq is-sit qabel ma tħabbret id-deċiżjoni finali tal-appell tal-każ, wieħed irid iqis li fil-mori tal-appell kienet saret it-talba mit-terzi interessati għas-sospensjoni tax-xogħlijiet, liema talba ġiet miċħuda mill-istess Tribunal b’digriet mgħoti fl-4 ta’ April, 2019. Għaldaqstant ix-xogħlijiet li għaddejjin bħalissa fuq is-sit huma koperti bil-permess u jistgħu jitkomplew diment li dawn huma skont il-kundizzjonijiet imposti u l-pjanti approvati tal-istess permess.

Wieħed ma jridx jinsa li dak li qed jiġi kkwotat f’din il-petizzjoni huwa l-permess PA6747/18, li hija applikazzjoni ta’ tiġdid tal-permess oriġinali PA6236/08, liema permess oriġinali qatt ma ġie appellat, la quddiem it-Tribunal, wisq inqas quddiem il-Qorti.

Għadaqstant, fid-dawl ta’ dak spjegat hawn fuq, l-Awtorità tal-Ippjanar tistenna l-eżitu tal-appell li qed jiġi trattat quddiem it-Tribunal u taġixxi skont dak deċiż mill-istess. Madanakollu, l-Awtorità tal-Ippjanar qiegħda taċċedi fuq is-sit b’mod regolari biex tara li l-kundizzjonijiet imposti fil-permess qed jiġu obduti, fin-nuqqas tittieħed azzjoni kontra l-iżviluppatur.

Oliver Magro
Chairperson Eżekuttiv”

Naħseb li din ir-risposta hija ċara. Tajjeb ngħidu li l-permess li qed jiġi kkwotat għadu qed jiġi diskuss quddiem it-Tribunal. Jekk nieħdu l-linji gwida, lanqas huwa fir-remit ta’ dan il-Kumitat li jiddiskuti tali petizzjoni. Il-linji gwida jgħidu li ma tintlaqax petizzjoni dwar materja li ma tkunx ittieħdet kull rimedju ordinarju disponibbli taħt il-liġijiet ta’ Malta. Għalhekk, jekk hawn qbil, nibagħtu r-risposta lill-petizzjonant. Jekk il-Kumitat jirċievi xi risposti mingħand it-Tribunal, inkunu nistgħu nerġgħu nkellmu lill-petizzjonant, però naħseb li f’dan l-istadju dan il-Kumitat ma jista’ jagħmel xejn aktar wara r-risposta li rċieva mingħand l-Awtorità tal-Ippjanar. Rimarki? L-Onor. Ivan Castillo.

ONOR. IVAN CASTILLO: Ma nafx jekk nistgħux naraw li meta jsir is-smigħ tat-Tribunal għandna ninfurmaw ...

IĊ-CHAIRPERSON: Naħseb li qabel nikkunsidraw petizzjonijiet ġodda, dan il-Kumitat għandu jiltaqa’ sabiex niddiskutu l-linji gwida, l-istanding orders u forsi jkollna magħna persuni oħra li jistgħu jagħtuna l-veduti tekniċi tagħhom. B’hekk ikollna spjegazzjoni aktar ċara fuq x’nistgħu niddiskutu u le f’dan il-Kumitat. Jekk hemm qbil, insibu data fejn inkunu nistgħu niddiskutu dan. Hemm qbil? (Onor. Membri: Iva)

Ngħaddu għall-Petizzjoni Nru 16 li titkellem fuq Petizzjoni Demokratika u Leġittima kontra storbju f’Żoni Residenzjali. Din il-petizzjoni ntefħet fit-13 ta’ April 2023, għalqet fit-13 ta’ Ġunju 2023 u ġabret 273 firma. Bħala Kumitat ktibna lill-Ministeru għall-Intern, is-Sigurtà, ir-Riformi u l-Ugwaljanza, kif ukoll lill-Ministeru għall-Ġustizzja sabiex ikollna l-kummenti tagħhom dwar din il-petizzjoni. Kitbilna s-Segretarju Permanenti għall-Ministeru għall-Intern, is-Sigurtà, ir-Riformi u l-Ugwaljanza, fejn fir-rimarki tiegħu jgħid hekk:

“Petition mainly concerns enforcement of noise pollution through the use of decibel meters. Petitioner seems to be commenting on all forms of noise pollution emanating from different sources. Note that petitioner Mc Bee is the same person that had offered to donate a decibel meter to the MPF.

As regards noise emanating from bars etc., law does not mention use of such meters and as far as I am aware such readings are only accepted in court when effected by a court appointed expert.

As regards other laws, I am sorry to state that I am not aware whether the use of decibel meters are acceptable or not.

Perhaps Legal Unit may shed more information on this.”.

Kif għedt, għadna qed nistennew risposta mingħand il-Ministeru għall-Ġustizzja, li qed jirreferi għalih ukoll is-Segretarju Permanenti tal-Ministeru għall-Intern, is-Sigurtà, ir-Riformi u l-Ugwaljanza. Naħseb li l-Ministeru għall-Ġustizzja jkun jista’ jitkellem aktar b’awtorità jekk tali meters li jkejlu n-noise pollution jistgħux jintużaw. Naħseb li f’dan l-istadju l-Kumitat irid jistenna r-risposta mingħand il-Ministeru kkonċernat.

Ngħaddu għall-Petizzjoni Nru 17 li titkellem dwar li għandna nsalvaw il-kultura u t-tradizzjoni marbuta mal-Ġimgħa Mqaddsa fil-Belt Valletta. Din il-petizzjoni nfetħet fit-18 ta’ April, 2023, għalqet fis-17 ta’ Ġunju, 2023 u ġabret 90 firma. Tajjeb ngħid li din il-petizzjoni kienet diġà saret pubblika fuq pjattaforma oħra, mhux il-pjattaforma tal-Parlament, u ġabret madwar 3,000 firma. Fuq is-sit tal-Parlament ġabret 90 firma. Bħala Kumitat, fid-19 ta’ Lulju, 2023 ktibna lill-Ministeru tat-Turiżmu, lill-Ministeru tal-Intern, is-Sigurtà, ir-Riforma u l-Ugwaljanza u lill-Ministeru tal-Wirt Nazzjonali, l-Arti u l-Gvern Lokali. Fl-24 ta’ Lulju, 2023 il-Ministeru għat-Turiżmu bagħat din ir-rimarka:

“Sur Segretarju,

In-Niċċa tat-turiżmu reliġjuż, partikolament il-Ġimgħa Mqaddsa, hija importanti ħafna fl-attività promozzjonali tal-Awtorità Maltija għat-Turiżmu. 

Attivitajiet reliġjużi jagħtuna identità u prodott turistiku attraenti li jattira turiżmu ta’ kwalità lejn il-gżejjer Maltin kif ukoll itejjeb l-esperjenza ta’ dawk li jkunu qegħdin iżuruna.

L-Awtorità wkoll talloka fondi sostanzjali kull sena sabiex tgħin u tixpruna titjib fil-prodott turistiku reliġjuż.

Għaldaqstant b’dan l-impenn ukoll u fil-kuntest li t-turiżmu ta’ kwalità dejjem iżjed qiegħed iffittex esperjenzi uniċi, bħal attivtajiet tal-Ġimgħa Mqaddsa f’pajjiżna, naqblu ma’ kull inizjattiva sabiex dawn ikunu rispettati.”.

Irrispondiena wkoll il-Ministeru għall-Intern, is-Sigurtà, ir-Riforma u l-Ugwaljanza fejn qal hekk:

“Petition centres around two complaints, namely that tables and chairs were left by the side of the street, and that these establishments continued operating during Holy Week in Valletta.

As regards the tables and chairs issue, whenever Lands Authority (LA) grants encroachment permits these are granted on condition that all tables and chairs (and any other related items) are removed. Whenever we have such religious events, or any other events that need a clear path, MPF requested LA to issue notices to these establishments ordering them to remove such items. In the mentioned processions, some catering outlets simply moved these items to the side of the road and some establishments continued operating with patrons seated at these tables enjoying a meal or drink.

In such circumstances it is suggested that an agreement at Minister level be reached, so that MPF conjointly with LA Personnel effect prior inspections of the route, and any contravening items be removed and carted away. But here I again emphasize that LA is to take the leading role, since it is the same authority that grants such encroachments.

Regarding the second complaint, it must be emphasized that legally the pubs, restaurants and other catering establishments that chose to remain open and serving patrons during our Lady of Sorrows or Good Friday processions were not breaking any laws or for that matter their licence conditions, so legally MPF had very little space to manoeuvre, though it must be added that police usually ask licensees to lower music while procession is in vicinity and same licensee usually complies.

Here again, it is the Malta Tourism Authoirty (MTA) and not the MPF that grants licences to these establishments. Should it be decided that these catering establishments should stop operating within or during certain events, this may be imposed as part of their licensing conditions and subsequently MPF would ask MTA to inform same establishments beforehand that they should cease operations during a pre-agreed timeframe.”.

Naħseb li l-kummenti huma ċari. Dak li seħħ fl-aħħar festi tal-Ġimgħa l-Kbira mhux aċċettabbli. Naħseb li wara dawk il-festi kellna oħrajn u, fl-opinjoni tiegħi, jidher li t-tagħlima ttieħdet. F’dan il-pajjiż dejjem kellna rispett lejn it-tradizzjonijiet reliġjużi. Naħseb li l-entitajiet responsabbli qed jitkellmu b’mod ċar. Jalla fil-futur ma jkollniex azzjonijiet simili fejn festi reliġjużi, mhux biss tal-Ġimgħa Mqaddsa, isibu ċertu tfixfil. Rimarki? L-Onor. Ivan Castillo.

ONOR. IVAN CASTILLO: Biex niċċara punt, ir-risposta qed tgħid li l-Malta Police Force (MPF) jistgħu jinfurmaw lill-Malta Tourism Authority (MTA) li min-naħa tagħha mbagħad tinforma lill-istabbilimenti biex ineħħu t-tables and chairs waqt li tkun għaddejja l-purċissjoni.

IĊ-CHAIRPERSON: Qed tissemma wkoll l-Awtorità tal-Artijiet (LA) li hija responsabbli li tagħti granting encroachments għal tables and chairs. Jien għamilt żmien responsabbli mill-Awtorità tal-Artijiet. Niftakar li kellna purċissjonijiet il-Belt u dejjem rebaħ il-bonsens. Dejjem kien hemm qbil mas-sidien tan-negozji sabiex sakemm tgħaddi l-purċissjoni jitressqu l-imwejjed u jekk hemm xi sound li jista’ b’xi mod ifixkel il-purċissjoni, dan jingħalaq. Dejjem kien hemm qbil dwar dan. Naħseb li din kienet okkażjoni rari u jalla ma terġax tirrepeti ruħha. Hawnhekk għandna linji gwida li nistgħu nimxu fuqhom. Bi qbil magħkom naħseb li nistgħu nqisu r-risposti li rċevejna bħala sodisfaċenti u din il-petizzjoni nistgħu nikkonsidrawha bħala magħluqa. Aktar rimarki?

ONOR. IVAN CASTILLO: Nistgħu nagħtu r-risposta lill-petizzjonant?

IĊ-CHAIRPERSON: Naħseb li r-risposta hija pubblika, imma nistgħu ngħadduhielu. 

Ngħaddu għall-Petizzjoni Nru 18 li titkellem dwar garaxxijiet fi driveways komuni privati ma għandhomx jiġu ostakolati, il-Pulizija għandha tinforza. Tajjeb ngħid li din il-petizzjoni infetħet għall-firem fid-9 ta’ Mejju 2023, għalqet fit-2 ta’ Lulju 2023 u ġabret disa’ firem. Hawn qed nitkellmu dwar private driveways li jiġu ostakolati minn karozzi ta’ terzi. Naħseb li hemm il-liġijiet tal-Pulizija li jirregolaw dan l-apsett. Nistgħu niktbu lill-Korp tal-Pulizija u lill-Ministeru responsabbli sabiex ikollna kummenti fir-rigward. Naħseb li bil-liġi ma tistax tipparkja u tagħlaq id-dħul u l-ħruġ ta’ private driveways, però tajjeb li jkollna l-kummenti tal-Pulizija. Imbagħad, f’laqgħa oħra, inkunu nistgħu niddiskutu din il-petizzjoni. 

Ngħaddu għall-Petizzjoni Nru 19 li titkellem dwar Polza tal-Assigurazzjoni favur terzi qabel ma jinbeda xogħol ta’ kostruzzjoni qrib ġirien. Din il-petizzjoni infetħet fid-9 ta’ Mejju 2023 u għalqet fit-8 ta’ Lulju 2023. Tajjeb ngħidu li bħalissa għaddej xogħol sabiex ikun hemm polza ta’ assigurazzjoni fuq min ikun qed iwettaq xogħlijiet li jkunu jmissu ma’ terzi. Però, jekk hemm qbil, nistgħu niktbu lill-Ministeru responsabbli mill-Building and Construction Authority (BCA) sabiex jagħtina l-kummenti tiegħu dwar is-suġġeriment f’din il-petizzjoni.

Ngħaddu għall-Petizzjoni Nru 20 li titkellem dwar Human Rights Breaches on my behalf Marilena (Micallef) Mazza. Dan il-Kumitat diġà ddiskuta din il-petizzjoni. Naħseb li nistgħu naqbżuha għalissa, niddiskutuha off-air u naraw jekk huwiex kompitu ta’ dan il-Kumitat li jkompli jiddiskuti din il-petizzjoni. 

Ngħaddu għall-Petizzjoni Nru 21 li titkellem dwar Maltese Embassy in Thailand – Strenghtening Diplomatic Ties and Fostering Bilateral Relations. Din il-petizzjoni nfetħet fl-20 ta’ Lulju 2023, għalqet fid-19 ta’ Settembru 2023 u ġabret disa’ firem. Din hija l-ewwel darba li qed niddiskutu din il-petizzjoni, fejn qed jintalab li pajjiżna jkollu preżenza fit-Tajlandja. Naħseb li tali petizzjoni timmerita li niktbu lill-Ministeru għall-Affarijiet Barranin u Ewropej għall-kummenti tiegħu. 

Ngħaddu għall-Petizzjoni Nru 22 li titkellem dwar Birkirkara, Oġġezzjoni għall-Applikazzjoni tal-Lukanda tħares fuq il-Bażilika. Din il-petizzjoni nfetħet għall-firem fit-12 ta’ Awwissu 2023, għalqet fit-15 ta’ Ottubru 2023 u ġabret 297 firma. Din hija l-ewwel darba li qed niddiskutu din il-petizzjoni. Kien hemm ħafna kummenti fir-rigward u naħseb li tajjeb li niktbu lill-Ministeru għax-Xogħlijiet Pubbliċi u l-Ippjanar u l-Ministeru għall-Wirt Nazzjonali, l-Arti u l-Gvern Lokali għall-kummenti tagħhom. Hemm xi entità oħra li għandna nistaqsu għall-kummenti dwar din l-applikazzjoni? (Onor. Membri: Le)

Ngħaddu għall-Petizzjoni Nru 23 li titkellem dwar oġġezzjoni għal PC 13/23 Manikata minn żona ta’ żvilupp ta’ Vilel għal Żona Residenzjali. Hawnhekk ukoll, qed nitkellmu fuq PC application. Naħseb li tajjeb li niktbu lill-Ministeru għax-Xogħlijiet Pubbliċi u l-Ippjanar li huwa responsabbli mill-Awtorità tal-Ippjanar sabiex jagħtina l-kummenti tiegħu.

Ngħaddu għall-Petizzjoni Nru 24 biex tiġi rregolata il-ligi rigward is-settur ta’ groomers, pet sitters, dog walkers u trainers. Din il-petizzjoni fetħet fit-3 ta’ Settembru 2023, se tagħlaq fl-4 ta’ Novembru 2023 u s’issa ġabret sitt firem. Il-petizzjoni għadha miftuħa u għalhekk tiġi diskussa f’laqgħa oħra.

Ngħaddu għall-Petizzjoni numru 25 titkellem dwar Inforzaw permessi regolatorji lil Bitmac LTD nies please emissjonijiet tossiċi. Din il-petizzjoni infetħet fit-8 ta’ Ottubru 2023, tagħlaq fid-9 ta’ Diċembru 2023 u s’issa ġabret 1,161 firma. Ovvjament, biex nieħdu azzjoni rridu nistennew li tagħlaq tali petizzjoni għall-firem. Għalhekk il-petizzjoni tiġi diskussa f’laqgħa oħra.

Ngħaddu għall-Petizzjoni Nru 26 intitolata “Waqqaf il-kostruzzjoni ta’ inċineratur ta’ skart ġenerali u mediku (fabrika tal-kanċer) fil-Magħtab”. Din il-petizzjoni fetħet fit-13 ta’ Ottubru 2023, tagħlaq fil-15 ta’ Diċembru 2023 u s’issa ġabret 76 firma. Il-petizzjoni għadha miftuħa u għalhekk tiġi diskussa f’laqgħa oħra.

Ngħaddu għall-Petizzjoni Nru 27 li titkellem dwar Urgent Call – Safety Concerns at SGPC Paola Primary School. Din il-petizzjoni fetħet fl-20 ta’ Ottubru 2023, tagħlaq fid-19 ta’ Diċembru 2023 u s’issa ġabret 94 firma. Il-petizzjoni għadha miftuħa u għalhekk tiġi diskussa f’laqgħa oħra.

Ngħaddu għall-Petizzjoni MP-2 li ġiet ippreżentata mill-Onor. Jerome Caruana Cilia u titkellem dwar Triq il-Barrakki f’Ħal Qormi. Din il-petizzjoni ntbagħtet lill-Ministri kkonċernati u sal-lum għadna qed nistennew risposta. Tajjeb li nibagħtu tfakkira għal risposta, għax din il-petizzjoni fetħet numru ta’ xhur ilu.

Ngħaddu għall-Petizzjoni Numru MP-3 ippreżentata mill-Onor. Justin Schembri u titkellem dwar Kulleġġ Santa Tereża – LPG Storage Facility. Jidhirli li diġà kellna diskussjoni dwar din il-petizzjoni, fejn kien tkellem persuna involuta. (Off mic) Kif qed jgħidilna s-Segretarju tal-Kumitat, bħala Kumitat ilqtajna mal-persuna li kienet daħlet tali applikazzjoni u rċevejna korrispondenza mingħand l-Onor. Schembri. Il-kummenti tal-Onor. Schembri kienu dawn:

“Grazzi.

Jiena bħala Membru Parlamentari ressaqt din il‐petizzjoni f'isem il‐ġenituri li jibagħtu lil uliedhom fl‐iskola primarja ta’ Ħal Lija għax hekk urew ix‐xewqa.

Il‐petizzjoni min‐naħa tiegħi f’isimhom, fl‐intier tagħha għandha l‐informazzjoni kollha u ma għandix aktar xi nżid jew innaqqas. Kien l‐obbligu tiegħi li bħala Kelliem tal‐Edukazzjoni għall‐Oppożizzjoni, ladarba ġejt mitlub mill‐ġenituri biex inressaq tali petizzjoni, inressaqha f'isimhom.

Dan l‐email jista’ jinqara verbatim nhar il‐31 ta’ Ottubru.

Inselli.”

Naħseb li huwa d-dover tagħna bħala deputati li, kif għamel l-Onor. Schembri, meta jkollna ilmenti ta’ nies, inressquhom fil-fora fejn jistgħu jiġu diskussi. 

Nissuġġerixxi li bħala Kumitat niktbu lill-Ministeru għall-Edukazzjoni, Sport, Żgħażagħ, Riċerka u Innovazzjoni u lill-Ministeru għax-Xogħolijiet Pubbliċi u l-Ippjanar għar-rimarki tagħhom.

ONOR. IVAN CASTILLO: Nissuġġerixxi wkoll li nibagħtu għar-rimarki tal-Ministeru għall-Ambjent, l-Enerġija u l-Intrapriża.

IĊ-CHAIRPERSON: Naħseb li hemm qbil li għandna nibagħtu għar-rimarki tat-tliet Ministeri, sabiex imbagħad dan il-Kumitat ikun jista’ jiddiskuti l-kummenti tagħhom.

Naħseb li b’hekk iddiskutejna l-petizzjonijiet kollha li kellna fuq l-aġenda. Nissuġġerixxi li l-laqgħa li jmiss niddiskutu fl-intier tagħhom l-Ordnijiet Permanenti relatati ma’ dan il-Kumitat, kif ukoll il-linji gwida, sabiex dan il-Kumitat ikun jista’ jirregola ruħu aħjar. Hawn qbil? (Onor. Membri: Iva) 

Qed niddikjara din il-laqgħa konkluża u aġġornata. 

Fis-6:16 p.m. il-Kumitat ġie aġġornat għal data li kellha tiġi kkomunikata aktar ’il quddiem.

